
「建築物水安全計劃」 

 

樓：喂，滴惜仔，我係水務署網頁睇到有個「建築物水安全計劃」，係咩

嚟㗎？ 

 

滴惜仔：哦，係呀! 為進一步提升食水安全，水務署根據世衞建議，鼓勵香

港樓宇實施「建築物水安全計劃」。計劃其實好似定期做 Body Check咁，

睇吓樓宇食水系統有冇潛在食水安全問題，需要留意及改善，以防患未然！ 

 

樓：係呀，我平時都好注重清潔，有定期清洗水箱㗎！ 

 
滴惜仔：喂，「建築物水安全計劃」唔止清洗水箱㗎，等我帶你睇下喇! 除

咗水箱外，大廈供水系統仲包括水泵、減壓器、喉管等設施，佢地都需要妥

善管理，咁先至可以提供優質食水俾住客㗎！ 

 

樓：嘩，好正喎！咁點實施㗎？ 

 
滴惜仔：要實施「建築物水安全計劃」，有幾個步驟。 

 

業主或物業管理人先搵一位熟悉大廈供水系統運作嘅人士，例如持牌水喉匠、

屋宇裝備工程師和屋宇測量師等合資格人士，協助進行風險評估，了解大廈

有冇潛在嘅食水安全風險。例如水箱、水泵、減壓器、喉管有冇係設計、物

料使用同操作上面嘅問題，令到食水水質可能受到污染咁樣！ 

 

經風險評估後，要為大廈制定一份「建築物水安全計劃」，列出風險控制措

施以及相應嘅檢查項目，並定期安排檢查，包括合資格人士進行年檢，以確

保所有措施妥善實施。 

 
其後每兩年檢討「建築物水安全計劃」實施情況，確保計劃有效執行及適時

更新。 

 

仲有提提你，成功實施「建築物水安全計劃」的樓宇，可向水務署申請「大

廈優質供水認可計劃-食水（管理系統）」證書，表揚佢地為大廈提供優質

食水的工作！ 

 

樓：嘩，好威喎！不過記唔晒tim！ 

 
滴惜仔：上水務署個網睇下啦！ 

滴惜仔：想嘆靚水，好易啫! 

 


